[bookmark: _GoBack] “Жер казынасы жөнүндө” Кыргыз Республикасынын Мыйзамына өзгөртүүлөрдү киргизүү тууралуу” Кыргыз Республикасынын Мыйзамынын долбооруна
Кыргыз Республикасынын Жогорку Кеңешинин Отун-энергетикалык комплекси жана жер казынасын пайдалануу боюнча комитетинин    2019-жылдын    2-апрелиндеги
КОРУТУНДУСУ

Кыргыз Республикасынын Жогорку Кеңешинин депутаттары                 К. Рыспаев, А. Турсунбаев, Ү. Кыдыралиев, Э. Байбакпаев, А. Маматов,               С. Келдибаев, Н. Каримов, Ж. Турускулов, А. Жутанов, А. Кулбараков,              А. Султанов, Б. Турусбеков, С. Джураев жана Т. Масабиров тарабынан  демилгеленген “Жер казынасы жөнүндө” Кыргыз Республикасынын           2019-жылдын 28-февралындагы №6-4705/19 Мыйзамына өзгөртүүлөрдү киргизүү тууралуу” Кыргыз Республикасынын Мыйзамынын долбоорун карап, Кыргыз Республикасынын Жогорку Кеңешинин Отун-энергетикалык комплекси жана жер казынасын пайдалануу боюнча комитети төмөнкүлөрдү белгилейт:
Жүргүзүлүп жаткан реформаларды улантуу, жер казынасын пайдалануу  чөйрөсүндөгү мыйзамдар базасын өркүндөтүү, мамлекет  менен жер казынасын пайдалануучулар ортосундагы мамилени жөнгө салууга кошумча шарттарды киргизүү мыйзам долбоорунун максаты    болуп саналат.
Ушул мыйзам долбоорун кабыл алуу төмөнкүлөргө алып келет:
- Кыргыз Республикасынын тоо-кен казуу тармагына инвестицияларды тартууну өнүктүрүү жана чыңдоо үчүн шарттарды түзүүгө;
- экономикалык пайда алууга жетишүү үчүн маанилүү кадам болуп кызмат кылат.
Ушул мыйзамдын долбооруна Кыргыз Республикасынын Жогорку Кеңешинин Аппаратынын  Укуктук экспертиза бөлүмүнүн 2019-жылдын 20-мартындагы №6-6550/19,  Экспертизалардын адистештирилген түрлөрү бөлүмүнүн 2019-жылдын 28-мартындагы №6-7059/19 жана Лингвистикалык экспертиза бөлүмүнүн  2019-жылдын 28 - мартындагы  №6-7088/19 корутундулары бар. 
Ошондой эле Кыргыз Республикасынын Жогорку Кеңешинин депутаттары тарабынан киргизилген “Жер казынасы жөнүндө” Кыргыз Республикасынын Мыйзамына өзгөртүүлөрдү киргизүү тууралуу” Кыргыз Республикасынын Мыйзамынын долбооруна Кыргыз Республикасынын Өкмөтүнүн  2019-жылдын  11-мартындагы  №15-8/87  корутундусу бар. 
Ушул мыйзам долбооруна регулятивдүү таасирди талдоо жүргүзүлгөн.
Мыйзам долбоорун кабыл алуу мамлекеттик бюджеттен кошумча финансылык сарптоолорду алып келбейт жана Кыргыз Республикасынын ченемдик укуктук актыларына жана белгиленген тартипте күчүнө кирген Кыргыз Республикасынын эл аралык келишимдерине ылайык келет, юридикалык техникалык талаптарга ылайык даярдалган. 
Жогоруда баяндалгандардын негизинде жана “Кыргыз Республикасынын Жогорку Кеңешинин Регламенти жөнүндө” Кыргыз Республикасынын Мыйзамынын 56 - беренесинин 1 - бөлүгүнө ылайык Комитет төмөнкүдөй  к о р у т у н д у г а  келди:

1. Кыргыз Республикасынын Жогорку Кеңешинин депутаттары              К. Рыспаев, А. Турсунбаев, Ү. Кыдыралиев, Э. Байбакпаев, А. Маматов,           С. Келдибаев, Н. Каримов, Ж. Турускулов, А. Жутанов, А. Кулбараков,            А. Султанов, Б. Турусбеков, С. Джураев жана Т. Масабиров тарабынан  демилгеленген “Жер казынасы жөнүндө” Кыргыз Республикасынын Мыйзамына  өзгөртүүлөрдү  киргизүү  тууралуу” Кыргыз Республикасынын 2019-жылдын 28-февралындагы №6-4705/19 Мыйзамынын долбоорунун концепциясы негиз катары кабыл алынсын. 

2.  Ушул корутунду Кыргыз Республикасынын Жогорку Кеңешинин кароосуна киргизилсин жана аталган мыйзам боюнча чыгып сүйлөө Кыргыз Республикасынын Жогорку Кеңешинин депутаты К.Дж. Рыспаевге тапшырылсын.

